
						ਵਿਕੀਸਰੋਤ ਤੋਂ

					

					


					
					
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਤਰੀ ਜਾ ਖਾਰੇ ਸਾਗਰ ਚੋਂ,

ਟੱਪੀ ਜਾ ਉਚੀ ਚੋਟੀ ਤੋਂ;

ਤੂੰ ਆਪਣੇ ਫਰਜ਼ ਦੀ ਦਿਲ ਵਿਚ,

ਜਿਹੀ ਪਹਿਚਾਨ ਪੈਦਾ ਕਰ ।

ਕੜੀ ਜ਼ੰਜੀਰ ਜੁੜਦੀ ਹੈ ਜਿਵੇਂ ਆਪੋ ਦੇ,

ਵਿਚ ਪਿਆਰੇ!

ਤਿਵੇਂ ਜੁੜਕੇ ਨਵੇਂ ਇਤਫਾਕ ਦੇ,

ਸਾਮਾਨ ਪੈਦਾ ਕਰ ।

ਜਲਾ ਦੇ ਵੈਰ ਦੇ ਹਿਰਦੇ,

ਭੁਲਾ ਦੇ ਖੌਫ ਦੇ ਕਿੱਸੇ ।

ਖੜੋਤੇ ਖੂਨ ਦੇ ਅੰਦਰ,

ਨਵਾਂ ਤੂਫਾਨ ਪੈਦਾ ਕਰ।

ਤੂੰ ਆਜ਼ਾਦ ਏਂ ਪੰਜਾਬ ਦੀ,

ਅਜ ਚਾੜ੍ਹੀਓ ਗੁੱਡੀ,

ਦਈ ਜਾ ਡੋਰ ਡਟਕੇ ਤੂੰ,

ਅਨੋਖੀ ਤਾਨ ਪੈਦਾ ਕਰ ।

ਥਰਾ ਜਾਵੇ ਜ਼ਿਮੀ ਸਾਰੀ,

ਕੰਬ ਉਠੇ ਫਲਕ ਸਾਰਾ ।

ਤੂੰ ਇਕੋ ਤੇਗ ਦੇ ਲਿਸ਼ਕੇ 'ਚਿ

ਇਹ ਸਾਮਾਨ ਪੈਦਾ ਕਰ ।

ਖਾਤਰ ਦੇਸ਼ ਦੀ ਅੜਿਆ,

ਜਿਨ੍ਹਾਂ ਨੂੰ ਆਖਦੇ ਮੀਆਂ,

ਤੂੰ ਲਗ ਨਾ ਦੁਸ਼ਮਨਾਂ ਆਖੇ,

ਨਾ ਪਾਕਿਸਤਾਨ ਪੈਦਾ ਕਰ । 

